
Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta, fil-5.15 p.m. 


Il-Membri preżenti qablu li fl-assenza tal-President tal-Kumitat, l-Onor. Emmanuel Mallia, din il-laqgħa tiġi preseduta mis-Segretarju Parlamentari għall-Fondi Ewropej l-Onor. Stefan Zrinzo Azzopardi.


PREŻENTI: Il-Ministru għall-Affarijiet Barranin u Ewropej l-Onor. Evarist Bartolo, il-Ministru għall-Ambjent, it-Tibdil fil-Klima u l-Ippjanar l-Onor. Aaron Farrugia, il-Ministru għall-Akkomodazzjoni Soċjali l-Onor. Roderick Galdes u l-Onor. Toni Bezzina kienu preżenti.


TALBA

L-Iskrivan tal-Kumitat qalet it-talba.

DISKUSSJONI DWAR IR-RAPPORT TAL-KUNSILL GĦALL-MALTIN LI JGĦIXU BARRA MINN MALTA GĦAS-SENA 2019 SKONT IS-SUB-ARTIKLU (2) TAL-ARTIKLU 7 TAL-ATT DWAR KUNSILL GĦALL-MALTIN LI JGĦIXU BARRA MINN MALTA (KAP. 515)

Skont id-dispożizzjonijiet tal-Artiklu 7 (2) tal-Att dwar il-Kunsill għall-Maltin li Jgħixu Barra minn Malta (Kap. 515), il-Kumitat iltaqa’ biex jiddiskuti r-Rapport Annwali tal-Kunsill għall-Maltin li Jgħixu Barra minn Malta għas-sena 2019, liema rapport kien imqiegħed fuq il-Mejda tal-Kamra fis-26 ta’ Frar 2020 u li kopja tiegħu kienet tqassmet lill-Membri tal-Kumitat.
Dok 22	Ir-Rapport Annwali tal-Kunsill għall-Maltin li Jgħixu Barra minn Malta għas-sena 2019.
Il-Ministru għall-Affarijiet Barranin u Ewropej l-Onor. Evarist Bartolo, li huwa wkoll iċ-Chairperson tal-Kunsill, ta preżentazzjoni fuq l-inizjattivi prinċipali li kienu qegħdin jittieħdu, fosthom:
· It-Twaqqif ta’ Kumitati Reġjonali;
· Aġġornament tal-Att XX tal-2011;
· L-Għeluq tal-Uffiċċji tal-Banek Maltin;
· Reġistrazzjoni tal-Proprjetà f’Malta;
· Aħbarijiet tal-PBS;
· Reġistrazzjoni ta’ nies Prominenti;
· Karta tal-Identità;
· Ċittadinanza Maltija;
· Ħames Konvenzjoni;
· Ġenerazzjoni Żagħżugħa;
· Pjattaforma diġitali għat-Tagħlim tal-Malti;
· Passaport Kulturali ta’ Heritage Malta;
· Exodus Wall Memorial;
· Programm ta’ Żjarat;
· Nuqqas ta’ Membri tal-Kleru;
· Diaspora Co-ordinators; u
· Ċittadinanza Maltija.

Il-Kumitat innota b’sodisfazzjon il-ħidma fejjieda tal-Kunsill għall-Maltin li jgħixu barra minn Malta kif muri fir-rapport annwali għall-2018 u kien hemm qbil mal-mod kif kienu qegħdin jiġu indirizzati l-kwestjonijiet li jolqtu lill-Maltin li jgħixu barra u li ċ-Chairman kellu jirrapporta lill-Kamra f’dan is-sens.


Fil-5:20 p.m. il-Kumitat aġġorna għal data u b’aġenda li kellhom jiġu komunikati aktar tard.

